Balje yn ’e gong

Balje yn ’e gong

‘Sjoch, sa goed kin ik it al!’

Yana Yu goait de bal omheech en fangt him wer op.

‘No ik’, seit Tomke.

Hy goait de bal in lyts stikje omheech.
‘Ha ha’, laket Yana Yu, ‘do goaist net echt.’
‘O, mar dat kin ik wol’, ropt Tomke.
No goait er de bal hiel heech.

Pets! De bal komt tsjin it plafond oan
en stuitert op 'e grin.

Hap! docht Romke.

Hy hat de bal yn syn bek opfongen.
‘Wat knap, Romke!” seit Yana Yu.

Mar Tombke is lilk.

‘Fuort Romke!” ropt er.

‘Ik soe de bal fange.’

Hy goait de bal wer omheech.

Mar no stuiteret de bal tsjin in stoel oan.
‘Hee jonges, net yn 'e keamer balje.’
Kornelia komt yn e keamer.

‘Balje mar yn e gong.’

Kornelia giet by de grutte tafel sitten
mei in kopke kofje.

Se pakt de krante en lést.

Pats! Rinkel de kinkel!

Kornelia fljocht oerein.

Se docht de doar fan de gong iepen.

Tombke, Yana Yu en Romke steane yn it hoekje.

Se sjogge nei de grlin.

& #§ ferhaaltsje

Op e flier leit in grutte faas

yn in plaske wetter

en yn lytse stikjes.

‘Oeps!’ ropt Kornelia.

‘Ik soe de blommen yn de kontener goaie.
Ik hie de faas al fést yn de gong delset.
Mar ik wie 't fergetten.’

‘Bist no lilk?’ freget Yana Yu?

‘Ja’, seit Kornelia, ‘mar net op jim.

Ik bin lilk op mysels.

Foar straf moat ik sels de rommel opromje

en dérnei... sille we mei-inoar baten balje.’

